Ya mekaduwa nga stirdt ne Pablo
kadatu mangurug ka

Corinto

Iya e Pablo nga pinili ne Dios ka apostol ne Jesu-Cristo. Strat ku idi
kadakayu wa tangabubtiilun na mangurug ke Dios kannén Corinto, se
kadaya tolay ne Dios ka Acaya. E Timoteo nga wagi tada ya kabulun ku
kidi.
2E Dios nga Ama tada se Jesu-Cristo wa Apu tada din nala ya magkalla
se mangap-kappiya kadaya ur-uray nu.

Ya aggiyaman ne Pablo ke Dios

3Day-dayawan tada nge Dios, nga Dios se Ama ne Jesu-Cristo wa
Apu tada. Ata aggina ngala ya maragkalla nga Ama, se aggina ya Dios
nga paggayatan naya panagganggam tada. 4 Aggina pe ya mamaanggam
kadatada kadaya ngdmin na pagpannakitén tada, ta senu mapaanggam
tada pe daya duddima nga magpannakit. Ay ya pamaanggam tada
kaggida, ay itu inammaanggam kammin ne Dios kadatada. ® Ata nu adu
daya kapar-parigatan na malaméan tada nga umman kadatu nagrig-rigatan
ne Cristo, ay mapaanggam tada panang pe gapu ke Cristo. ®Ay nu
mawa nga mapar-parigdtan kami, ay ittu ya pakapaanggammén nu
se ittu ya pakabiydgan nu pe. Ta dakami ya mamaanggam kadakayu
kiya inammaanggam ne Dios kadakami, nu itur-turad nu wala daya
kapar-parigitan nu wa nagrig-rigatan mi pe. 7 Ay tliya abay ya agnamnama
mi kadakayu nu panggap kadayan, 4ta ammu mi nga mepagrigat kayu
kadakami, ay dikod mepaganggam kayu pe kadakami.

8 Ay piydn mi nga ipakammu kadakayu wawwdgi, ya mepanggap
kadatu rig-rigat ta na-nalamén mi ka probinsiya Asia. Ta napalotén
panang tu rig-rigat mi kitini nga akkan ta kuma meturdan. Ay ittu tu
gapu na nga 4wan mi namnima nga magbiyag kami pikam. ° Ta kadatun
na ur-oras, ay umman kami ka nidang nga matay yin. Ngamay nawa
tun na kapar-parigdtan mi ta senu magpin-pinnoray kami peyang ke

Dios, nga ittu ya atin ammanakabalin na mamaltu, nga akkan mi ya
pagmékad ya ma-mawa mi kampela ngin nin. 19Aggina tu nangigdi
kadakami kitu pakatayan mi tutu wala ngin. Ay ammu mi nga aggina
ya mangig-igdu kadakami kadaya ma-malamén mi pikam. Sissa nga
innanamén mi nga mangigdui kadakami peyapeyang ngin ! gapu kiya
isisseng nu kiya angngikar-kardrag nu kadakami. Ay dikod adu daya
magiyaman kaggina gapu kadaya pagkalla na kadakami ka agsungbéat na
kiya kar-kararag daya adu wa tolay gapu kadakami.

Ya gapu naya akkan inagkaru ne Pablo wa nawe

12Ay 4wan mi ma wayya Kipattdn, ta ammu mi ma nga napiya
ya nakibul-bulun mi kadaya tolay, tawan kam kadakayu. Kurug ya
akibul-bulun mi se &wan nadake a gdkat mi ta e Dios lugud ya sumeseseng
kadakami. Nawa mi dayan akkan gapu kiya sirib tolay yala, nu di gapu
kiya kinaméaru ne Dios.

13 Ay &wan mi ya nepa-palili kadatu sur-sirat mi kadakayu. Nu ndgan tu
nabésa nu kadatu sur-strat mi kadakayu, ay tittu datun datu piyadn mi nga
kagiyan kadakayu. Ay maawétan da din panang 14 ta senu paganggamman
dakami nga umman kiya agganggam mi kadakayu kiya ilalbet kammin
ne Jesu-Cristo. Oray ta maawatan da kam pe yin.

15 Ay gapu ta ammil nga maawétan da kam pe yin, ay titu nan ku wa
maggagayam ma a munna kadakayu, ay se yala manin nu magulli ya, ta
senu pamidduwaan takayu wa paganggamman. 1 Nan ku nga magsibél
la maggagdyam kadakayu kiya ammeyag ku ka Macedonia, ay se ya
manin maggagadyam kadakayu nu magulli ya, ta senu masengén da kiya
ammeyag ku manin ka Judea. 17 Ay gapu ta akkan nawa idi ya paland,
ay nan nu win nga paggad-gadduwan na kadaya kag-kagiyan ku. Nan
nu kid nga umman na kadaya tolay kidi kalawagan kiya agpalanu, nga
paggad-gadduwan da kadaya kag-kagiyan da!

18 Ay ikagi nga e Dios, ay akkan na mangul-ulis, ay ummén pe kiyan
datu ngdmin nekag-kagi mi kadakayu, akkan da wayya nga 0 se akkan.
19 Ata e Jesu-Cristo wa An-ana ne Dios, nga ittu ya nebabanan mi se de
Silas se Timoteo kadakayu, ay akkan wayya nga paggad-gadduwan kadaya
kag-kagiyan na. Ngdmin daya kagiyan na, ay kurug da ngamin. 20 Ata
ngamin na nekar-kari ne Dios kitun, ay nawa da kurug ke Jesu-Cristo. Ay

taya ipagapu tada ke Jesu-Cristo ya angngagi tada ka, “Kurug da ma,”
nan tada kadaya kari ne Dios, ta senu mapadayawan. 21 E Dios ya gapu
na nga akkan tada nga mippa ya angngurug tada ke Jesu-Cristo, ay se
aggina pe ya namili kadakami ka pagbabananan na. 22Inemaddan nitta
ka kuwa na, ay se na idde kadatada ya Ispiritu na ka pakammuwaén tada
nga adu daya pagkalla nga idde na pikam kadatada.
23E Dios ya makammu kiya kurug ga gapu naya akkan ku inaggagdyam

kadakayu. Ya kurug ga gapu na, ay lusawan ku nu magpannakit kayu. Ttya
akkan na nawe kannan Corinto. 24 Ay akkan ku nén kiyan ta itur-turayan
mikayu kiya angngurug nu. Ata ammu nga naligda pe yin ya angngurug
nu. May ya piyan ku wala, nu rdn na ala nakalbet, ay maganggam kayu
nga akkan kayu kuma nga magpannakit.

Ay ittu ya gapu na nga akkan na nawe kanndn ta ltisawan ku nu

magpannakit kayu manin kiya aggagdyam ku kadakayu. 2Ata nu
pagpannakitan takayu, ay nidgan lugud din ya mamaanggam kiya kiya
aggagdyam ku kadakayu nu di dakayu kammin na pinagpannakit ku. 3 Ay
ittu ya gapu naya inagstrat ku, ta di piyan na pagpannakitan da man
kammin daya mamaanggam kuma kiya. Ata ammu ma nga nu maganggam
ma, ay maganggam kayu ngamin pe. 4Kitu inagstrat ku kadakayu, ay
napalotdn tu nekariribu ku se nagpannakit ku. Sumdangit ta kitun na
inagstrat ku kadakayu, ngamay akkan gapu ta piydn ku wa magpannakit
kayu, nu di ku piydn nga ipakammu kadakayu ya abay panang nga
amminya kadakayu.

Ya ammakawan ta kiya nakabéasul

5 Ay tu tolay ya nangwa ka nakapannakit, ay akkan wayya nga iya ya
magpannakit kitun, nu di ya kaaduwén kadakayu nu akkan na dakayu
ngamin. ® Ay annung na ma pe yin tu nammaénis naya kaaduwén kadakayu
kaggina. 7 Ay dikod pakawanan nu lugud kidi yin se anannayan nu pe,
ta get nu mamminan ka namndma ngin gapu ki napalotén na agpannakit
na. 8 Tiya makim-imalla & kadakayu nga ipassingan nu lugud kammin ya
amminya nu kaggina. 9 Ittu ya gapu naya inagsirat ku kadakayu ta piyan
ku ammuwén nu nasunud kayu kiya ngdmingamin. 10 Ay daya nakabasul

1:23 Magpannakit da nu mapilit nge Pablo nga magallang kaggida gapu kadaya nadake
a kuk-kuwaan da.

la pinakawan nu win, ay napakawan da kiya pe yin. Ay daya kasaptilan
na pakawanan ku nga napakawan kun ki ardng ne Cristo, ay dakayu
kammin ya gapu naya nammakawan ku. !! Pakawanan ku ya nakabasul,
ta senu adayyu ya angngaba ne Sairu kadatada. Ata ammu tada ma in
daya nagbal-baléki nga sirib na.

Ya angngéba tada gapu ke Jesu-Cristo

12 Ay kane mawe ya ka Troas nga mangibabanan kiya Napiya nga
Damag mepanggap ke Cristo, ay nasingan ku wa abay ya waya kattoni
kiya ipawa ne Apu kiya. 13 Ngamay nariribil & panang ta &wan ku nasingan
ke wagi Tito kitini. Ay titu nagpakada nga kadatu tolay Kkittini se ya ala
nawe ka Macedonia.

14Ngamay magiydman tada ke Dios ta gapu kiya angngurug tada ke
Cristo, ay arig tada ya tiliw ne Cristo nga ipak-pakammu na kadaya ngdmin
tolay. Ay se datada pe ya usaran na kiya angngiwar-waragdwag na kiya
ngamin giyan kiya mepanggap kaggina nga umman kiya magalibaba a
talibangug. 1> Dakami, ay arig mi ya nabangug nga datun nga idatun ne
Cristo ke Dios. Ya bangug mi, ay nagsabdli ya paglaldban daya tolay nga ala
ne Dios se daya mapénis. 16 Ay kadaya tolay nga mapénis, ay makappatay
kaggida ya alab mi, ngamay kadaya mameyag ka pakabiy4gan da ka &wan
panda, ay makabbiyag ya alab mi kaggida. Ay d&wan tolay ya makabaal
kampela ngin nin kidi ya ubra. 17 Ay akkan kami wayya umméan kadaya
duddima nga kuwaan da ka pagsapildn da ka pira ya agbabanan da.
Ta dakami, ay e Dios ya nangibon kadakami. Ay tiya 4&wan mi sabali
ya géakat kiya angngibabanin mi kiya babanan na. Ay mawa mi idi nga
magbabanan gapu ke Cristo, ay se tag-tagasinnan nakami pe ne Dios.

Daya pakammuwan nga kurug apostol nge Pablo

Ay nén kid a daya duddiima nga magpas-pasinddyaw kami ta senu
pagan dakami. May akkan. Ay akkan mi pe masapul ya itigut mi
nga strat da duddama tolay para kadakayu. Ay akkan mi pe masapul
ya umman kiyan na sdrat nga maggayat kadakayu. Akkan kami ummaén
kadaya duddiima nga kasaptildn da dayén. 2Ata dakayu mismu ya arig

3:1 Stréat nga mangipakammu nga kurug pagbabananan ne Jesus da.

sdrat ta tagut mi nga nesdrat kiya ur-uray mi. Ata gapu kadakayu, ay
mammuwan daya ngamin tolay nga kurug ga pagbabananan nakami ye
Cristo. 3 Dakayu ya arig stirt ta gayat ke Cristo gapu kiya ipas-passingan
nu wa kinaméru nu. Ay dakami ya arig pinagstrat na. Ay akkan na masapul
ya pagsuratan na se pinsil onu tinta, ata ya Ispiritu naya sibbibiy4g peyang
nga Dios, ay ittu win ya bildng aruminta na kiya inagsurat na.

4 Ay makagi mi ngdmin dedi gapu ta e Dios ya pagmédkad mi gapu
ki angngurug mi ke Cristo. ®> Akkan mi ndn na mabaal mi kampela ngin
nin ya mangwa kadaya ub-ubraan mi, ta e Dios kampela ngin nin ya
paggayatan naya kababalin mi nga mangwa kadayan na ubra mi. ® Aggina
ya mangidde kiya kababalin mi kiya angngibabanan mi kiya baru wa kari
na. Ay idi ya baru wa kari na, ay mepakammu kadatada gapu kiya Ispiritu
na, akkan gapu ta nesarat. Ata gapu kadatu nesur-strat ta lin-lintag, ay
ammuwdn tada nga pannakatay ka 4wan panda ya idde na. Ngamay ya
Ispiritu ne Dios, ay ittu ya mamiyag kadatada ka &wan panda.

Ya kinadayaw ne Dios nga nepassingan kiya baru wa kari na

7 Ay datu lin-lintag ne Dios nga nesuratan na kitu dalumpendg ga batu,
ay nedwat na kitu Moses. Kitu nangngéwat tu Moses, ay nepassingan ya
dildng ne Dios, ta dummildng tu mikat tu Moses kitun. Ay titu akkan
matalupdpa datu ilsrael tu Moses oray kitu aggal-aligsap natu dildng
na. Datun na lin-lintag, ay pannakatay ka d&wan panda ya nepakammu
na kadaya maragbasul. Ay oray nu pannakatay ka d&wan panda ya
nepakammu natun na lin-lintag, ay nepassingan ne Dios ya kinadayaw
na kitu nangngidde na kadatun na lin-lintag. 8 Ay tu nad agpa kidi nga
atén nin ya Ispiritu na nga ittu ya mamiyag kadatada ka 4&wan panda.
Natii-turll ya kepassingan naya kinaddyaw ne Dios. ? Ata nu nepassingan
ya kinaddyaw ne Dios kitu nangngidde na kadatu lin-lintag ga mamabasul
kadaya tolay, ay natu-turtt panang ya kepassingan naya kinaddyaw na
kiya ddmag ga mangipakammu kiya akkan na nga ammabdésul kadaya
tolay. 10 Ya kurug na, ay nu ipadig ta ya kinaddyaw natu nunna nga Kari,
kiya kinaddyaw naya baru, ay nadaydw wa adayyu ya baru wa kari. 11 Ta

3:6 Pannakatay ka &wan panda ya padangan daya akkan mangikurug kadatu ngamin na
nestrat nga lin-lintag.

nu nepassingan ya kinaddyaw ne Dios kadatun na lin-lintag ga pumanda,
ay natu-turu kiya baru wa kari na nga &wan na nga ipappanda.

Awan ilingalingad de Pablo kiya agbabanan da

12Ay dikod, gapu ta ammu mi nga dwan panda naya kinaddyaw
naya ibabanin mi, ay tdya 4wan mi ya ilingalingad kiya agbabanan mi.
13 Akkan kami umman kitu Moses kitun na sinakodongén na tu mdkéat na
ka pangilingad na kadatu ilsrael kitu aggaligsap natu dildng natu mukat
na. 14 Ngamay akkan kammala maawatan daya tolay daya ibabanan mi,
ata pinastkir da ya uray da ngin. Tu idi ya arig sakodong da nga manglipan
kaggida kiya pannakadwat da kadatu basdan da nga lin-lintag, oray kadedi
ya al-algaw pikam. Ay sissa nge Cristo wa makippa kiydn na manglipan
kaggida. 1> Ay kurug ga oray kadedi ya al-algaw, ki peyang nga agbésa da
kadatu nesur-strat tu Moses, ay arig sissasakodong ya uray da ta akkan
da nga maawatan. 1 Ngamay nu mangurug ke Apu ya isa nga tolay, ay
mippa ya arig sakodong nga manglipan kiya pannakadwat na. 17 Ay ya
Apu wa nan na kidi, ay ya Ispiritu ne Dios. Ay maway-wayadn nin ya isa
nga tolay kadaya ngdmingamin nu at4n ya Ispiritu ne Dios kaggina. 18 Ay
datada ngédmin, ay medrig tada ka aminaw nga mangipalang kiya ddyaw
ne Apu, ata &wan kadatada lugud din ya 4rig sakodong. Ay gapu kiyan
na ddyaw na, ay uliulissan nitta peyang ya Ispiritu ne Dios. Maus-ussi
tada peyang nga nadayaw la nga naddyaw panda kiya agbalin tada nga
umman kaggina.

Ya akirdanud ne Pablo kiya agbabanan na

Ay gapu kiya kinamaru ne Dios, ay nepiyar na kadakami idi ya ubra.

Ay tdya akkan kami nga madusmaya. 2Ay lisawan mi ya mangwa
kadaya nakap-appat se daya ma-mawa nga isir-sirtt daya tolay nga kuwaan.
Ay &wan mi angngasaba kadaya tolay ta senu sumurut da, ay se akkan
mi ya pat-paturudn ya ibabandn mi nga babanan ne Dios. Nepakammu
mi tutu wala ya kurug, &wan mi ya nelingad. Ay ammu ne Dios idi, ay
oray pe daya tolay, ay ammu da ngdmin kiya pantnut da ya nebabanan
ku. 3May nu nalingad kammala ya Napiya nga Ddmag ga ibabanan mi,

ay nalingad dala kadaya tolay ya mameyag kiya pakatayan da ka &wan
panda.

4Ay ya gapu naya akkan da akasingan kiya pagpiyan naya isur-stiru
mi nga Napiya nga Damag, ay 4rig ga kintldp ne Sairu da nga ittu ya
batug diyos daya akkan mangurug. Ittu ya gapu na nga akkan da pe ya
maawatan yan na Napiya nga Ddmag mepanggap kiya ddyaw ne Cristo,
nga ittu ya kepassingannin na nu wa ummaén ne Dios. ®> Ay akkan wayya
nga mepanggap kadakami ya ibabanan mi, nu di iya mepanggap ke
Jesu-Cristo nga ittu ya Apu. Ay dakami ya batug asassu nu gapu kaggina.

®E Dios tu nagkuna kitun ka, “Lumtuwad ya wada kiya nagibat,”
ndn na. Ay aggina pe ya nammuwén tada ke Cristo nga aggina pe ya
mangwada kadaya ur-uray tada ta senu mammuwan tada ya kinadayaw
na. 7Gapu kiya ubra mi, ay &rig kami yala ka banga nga naunggén ka
napatag panang nga kuw-kuwa. Nawa idi ta senu mepakammu nga, ya
akkan ta malammat ta kinaturdy, ay gayat ke Dios kampela ngin nin nga
akkan gayat kadakami.

8 Atdn ngamin na kapar-parigatan mi, ngamay akkan kam ma ittu ya
pamandandn mi. Nu duddima akkan mi ammu ya kuwaan mi ngamay
akkan kami wayya madusmaya ngin. 2 Pal-palakkan dakami daya tolay,
may akkan nakami wayya pagdudoray ne Dios. Ay kirdng ngala ya
ammatay daya tolay kadakami, may akkan dakami kam kelaw-atan.
10Napad-paddsan mi nu wa umman natu nammar-parigat da ke Jesus
kitu inammatay da kaggina. Ay dikod gapu kadakami pe, ay mepassingan
na sibbiyag ge Jesus. 11 Ata kiya kasibbiy4dg mi, ay atdn da peyang nga
mabalin na pakataydn na ma-malaman mi gapu kiya angngibabanan mi
kiya mepanggap ke Jesus, ta senu gapu kidi ya ur-aray ya baggi mi, ay
mepassingan ya kasibbiyag ne Jesus. 12 Adu daya mabalin na pakatay4n
mi nga ma-malamén mi, may ittu ma ya gapu naya pakabiyagan nu ka
dwan panda.

13 Ay nagpada ya angngurug mi se itu nagkuna kitu nestirat ta babanén
ne Dios nga, “Kurugan ku, ay ttiya ibabanan ku,” nén na. Ay tya ibabanan
ku pe ya mepanggap ke Jesus 4ta kurugan ku pe. 14Ata ammu mi ma
nga e Dios nga ittu tu namaltu ke Apu Jesus, ay aggina pe ya mamaltu
kadatada gapu kiya angngurug tada ke Jesus. Ay se nitta ala ngdmin kiya
giyan na. 1> Ay ngdmin dedi, ay pagkapiyadn nuda. Ay dikod nu umadu

daya mangurug ke Jesu-Cristo gapu kiya kinaméru ne Dios, ay umadu pe
daya magiydman kaggina, ay dikod mapadayawan panang pe.

Ya agbiyag tada gapu ki angngurug tada

16 Ay ittu yan ya gapu na nga akkan kami madusmaya. Ay oray nu
kumapsut daya bag-baggi mi, ay inalgaw ma a mapabaru ya ur-uray mi.
17 Ay ngamin dedi ya kapar-parigatan mi ka tangapuril, ay ur-tiray da ngala
kadakami, gapu kiya agnamndma mi kiya &wan panda se &wan kepaddan
na kinaddyaw nga midde kadakami. 18 Ata akkan na daya mas-asingan
kidi ya kalawagén ya gamgam-gdman mi, nu di daya akkan na masingan.
Ata daya masissingan na banag, ay pumanda dayan, ngamay daya akkan
na masingan, ay &wan da nga panda.

Akkan kami ya madusmaya, 4ta ammu mi nga nu matay kami, idi ya

baggi nga nawa ki lusa, ay marupt, ngamay mapataliyan ka akkan
mataatay ya baggi nga maggayat kampela ngin nin ke Dios nu atén ta ka
langit tin.

2 Ay kiya kowad mi kidi ya kalawagén, ay magpan-pannakit kami.
Matoran kami kiya kapataliydn naya baggi mi kiya baggi nga gayat ka
langit. 3Ay dikod, nu ra la nga mapataliyan ya baggi mi kidi yin, ay
akkan mi tagge mapadasan ya matay. 4 Ata kiya agbiyag mi kiya ur-tray
ya baggi mi, ay magpan-pannakit kami. Ngamay akkan gapu ta piyan mi
nu mippa idi yin na baggi mi, nu di gapu ta piydn mi nu mapataliyan nin
ka akkan mataatay ya baggi. Ay dikod ya biyag tada nga pumanda, ay
mapataliydn pe yin ka biy4g ga &wan panda. ° Ay e Dios ya nangisag-sagana
kadatada péara kidi ya mawa. Ay nidde na pe ya Ispiritu na kadatada ka
angngipakammu na nga kurug ga idde na ngdmin daya ipakin-kuwa na
kadatada.

6 Ay tiya magmékad peyang ya uray mi. Ammu mi nga akkan kami
pikam ma mepagyén ke Apu kiya giyan na, ta atdn kami pikam lugud kiya
biyag kidi kalawagan ni. 7 Ata namnamadan tada dayan na mawa akkan
gapu ta nasingan ta ngin, nu di gapu kiya angngurug tada kaggina. 8 Kurug
nga magmakad ya uray mi se pi-piyan mi yala ya 4wan kidi ya biyag kidi
ya kalawagan, ta mepagy4n kami ke Apu. Ay tiiya ya panggap mi, ay
mapa-paanggam mi peyang nge Apu kadaya ngdmin na kuk-kuwaan mi,
kidi ya kasibbiy4g mi, ay se oray pe nu atan kami yin ka langit. 10Ata

magpassingan tada ma ngamin ke Cristo ta bustigaran nitta. Ay dikod ya
isaisa kadatada, ay midde kaggina ya karbangén kampela ngin nin daya
kinuw-kuwa na kitu kasibbiyag tada, napiya da méan onu nadake.

Mekappiya tada ngin ke Dios gapu ke Jesu-Cristo

11 Ay dikod, gapu ta ammu mi nga masépul la ikansing tada nge Dios,
ay tiya gapu na nga an-anannayan mi daya tolay nga mangurug kaggina.
Ammu nakami panang nge Dios, ay ammu mi pe nga ammu nu panang
pe yin ya katutolay mi. 12 Akkan mi ittu angngagi kidi ta ipasindayaw
mi ya baggibaggi mi kadakayu. Ngamay nan mi kidi, ta senu akkan
kayu wa min-induwan na magsungbat kadaya magpang-pangéatu gapu
kadaya ma-mawa da kampela ngin nin, nga akkan gapu ta napiya ya
aggur-uray da. Annung dakami ya ibanidbag kadayén na tolay. 13 Ay nu
nan daya duddiama nga magallut kami, ay oray yala ta gapu ma ke Dios.
Ay nu nan da nga napiya ya ur-uray mi, ay kurug ma yan, ta dakayu ya
piyan mi sengan. 14 Ata ya amminya ne Cristo kadakami, ay ittu ya batug
mangiparob kadakami nga magsirbi kaggina. Ata ammu mi nga aggina ya
nebasu gapu kadaya bas-basul daya ngamin na tolay, ay tiya bildng natay
ngamin pe daya mangurug kaggina. 1> Natay gapu kadaya ngamin tolay,
ta senu ngadmin daya sibbiydg, ay magbiyag da nga akkan para kaggida
kampela ngin nin, nu di para ke Cristo nga ittu ya natay gapu kaggida,
ngamay linumtu kammin pe gapu kaggida.

16 Ay tdya kidi yin, ya anglam-lammat mi ki oray iinna nga tolay, ay
akkan na mebasar kadaya masingan mi nga kinatutolay na kampela ngin
nin. Ay oray nu umman kiyan ya anglam-lammat ku kitun mepanggap ke
Cristo, ay akkan kidi yin, ta sabali ya lammat ku win mepanggap kaggina.

17 Ay tliya nammuwan ku nga, oray iinna nga tolay ya nagbalin nin ka
tolay ne Cristo, ay bildng na ya bar-baru wa parsuwa. Awan datu dadan
na gagangay na ta napataliyan da ka bar-baru wa gagangay. 18 Ay ngdmin
dedi, ay gayéat da ke Dios nga ittu pe ya nangikappiya kadatada kaggina
kampela ngin nin gapu ke Cristo. Ay aggina pe ya nangidde kidi ya ubra
mi nga mangipakammu kiya angngikappiya ne Dios kadaya tolay kaggina.
19 Ay ya piyadn mi nga kagiyan, ay ya angngikappiya ne Dios kadaya
tolay kaggina, ay gapu kitu kinuwa ne Cristo. Akkan nada nga pabastilan

© 2024, Wycliffe Bible Translators, Inc.



2 Corinto 5-6 2646

nin. Ay se na nepiyar kadakami pe ya mangibabandn mepanggap kidi ya
angngikappiya na kadaya tolay kaggina kampela ngin nin.

20 Ay dikod bilang mi lugud ya panguniyan ne Cristo. Ata nebon nakami
ye Dios nga mangagi kadaya tolay nga ay-ayuyttan nada. Ay dikod, gapu
ke Cristo, ay makim-imalld kami nga makikappiya kayu win ke Dios.
2l Ata gapu kadatada, ay pinagbalin ne Dios nge Cristo ka ummén ka
nagbésul oray nu d&wan na tutu wala nga bas-basul, ta senu gapu kiya
akiapu tada kaggina, ay magbalin tada ka naméru ki ardng ne Dios.

Ya angngipassingan de Pablo nga kurug bobonan ne Dios da

Ay gapu lugud ta e Dios ya sumeseseng kadakami, ay makim-imalla
kami kadakayu nga akkan nu din na ikal-kalingleng ya kinaméaru
ne Dios nga nepassingan na kadatada. 2 Ata nan ne Dios kiya nestrat ta
babanan na nga,
“Kitu oras nga piyan ku, ay ginina takayu,
ay se takayu wa sinengan nga ittu tu inangngala
ku kadakayu,” nan na.
Ay tu ndn na nga piyan na nga oras ay kidi yin. Ay kidi pe yin na algaw
ya angngala na kadakayu.
3Kuwaan mi ya mabaal mi nga di makawa ka pakasipdéan daya tolay,
ta senu &wan da tugiban kiya angwa mi kiya ubra nga nepiyar kadakami,
4nu di mi ya ipassingan peyang nga kurug ga bobonan nakami ye Dios
kiya aggédnus mi peyapeyang. Oray adu daya pagpannakitdn mi se daya
kapar-parigdtan na ma-malaman mi, se daya nasulit ta kapa-payanan
mi, ay magan-anus kami yala. > Kaduwan kadaya kap-kapanndn mi, ay
nasansan kami pe ya mabaubdut, se mebalubalud, se makab-kabukanan,
may iturad mida ngala. Mapandanan kami ki unaw mi kadaya ubra mi.
Ay atan daya akkan mi ya akatidug, se akkan mi ya angngan, ngamay
inantsan mi yala dayén. ® Ay nepassingan mi pe nga kurug ga bobonan
nakami ye Dios kiya kinadalus naya agbiydg mi, se kiya agpasinsiya mi
kadaya kasittolay mi, ay se kiya kurug ga amminya mi se kiya kinaindu
mi pe. Ay ya mangipassingan pe nga kurug ga bobonan nakami nge Dios,
ay ya kinamaru mi gapu kiya Ispiritu ne Dios, ay se ya angngammu mi
panang kiya mepanggap ke Cristo, 7 nga ittu pe ya kurug nga ibabanan mi
peyang kadaya tolay. Ay se ya isa pe, ay ya nidde ne Dios kadakami nga

ammanakabalin. Ay ya batug pangédba mi kadaya nadake, ay ya angwa
mi peyang kadaya napiya.

8 Ya mangipassingan pe nga kurug ga bobonan nakami ye Dios, ay ya
napiya nga ur-uray mi oray pagan dakami onu irupat dakami. Ay pada
na pe oray nu padaydwan dakami onu kag-kagiyan dakami. Nan da nga
mangal-alilaw kami, oray nu ya kurug ya ibabanan mi. ® Ay oray atan da
magkuna nga akkan dakami am-ammu, ay medin-dinnamag kami kadaya
duddima. Ay nén pe daya duddima nga magimmamaétay kami, may
sibbibiydg kami ma kam, ay se ndn da pe ya panisan nakami ye Dios,
ngamay akkan nakami ma patayan. 1Ay nan da pe nga sippapannakit
kami peyang, may ya kinur-korugan na, ay maganggam kami peyang. Oray
nan da nga napubri kami, ay adu daya nagbalin ka ummén ka nabanéng
gapu kadakami. Ay nidn da pe ya 4&wan mi tutu wala nga kuw-kuwa,
ngamay dwan mi ma a pagkurangan.

1T Ay 4wan mi ya di nekagi kadakayu wa ICorinto. Abay kurug ya
amminya mi kadakayu. 12Ay akkan kami min-induwan na maminya
kadakayu, ngamay dakayu ya min-induwan na maminya kadakami. 13 Ay
tya, ya kagiyan ku kadakayu kidi, ay akkan kayu din na min-induwan
na maminya kadakami, ta nebildng mikayu ka annéna mi.

Ya akkan ta akibul-bulun kadaya akkan mangurug

14 Ay akkan kayu wa makianntigut kadaya akkan na mangurug. Ata
akkan wayya mapagbulun ya kinapiya se ya kinadake. Ay umman pe,
akkan wayya makapagbulun ya wada se ya gibat. 15 Ay akkan mabalin
pe ya maganntigut de Cristo se Sairu. Ay umman pe kadaya mangurug ke
Cristo se daya akkan, akkan da wayya maganntigut pe ka uray. 16 Datada
nga mangurug, ay arig tada ya balay naya sibbiyag ga Dios, 4ta nan na
kidi kiya nestrét ta babanan na,

“Magyan na se mepagbiyag ga kaggida.
Iya ya Dios da, ay aggida daya tolay ku.”
Ay wayya la nga daya sinan diy-diyos daya day-daydwan tada kiya balay
ne Dios, nu di e Dios kampela ngin nin!
17 Ay nan naya babanan ne Apu Dios pe nga,
“Ay taya sumibna kayu,
akkan kayu wa umannugut kadaya akkan mangurug.

Akkan kayu mearat kadaya nadake,
ay dikod ala takayu.
18 Ay iya ya Ama nu win,
ay se dakayu daya annéna ku, ndn ne Apu nga Mannakabalin.”
Ay tu ngadmin dayan datu nekar-kari ne Dios kadatada, wawwagi.
Ay ttya ippa tada din nin daya ngdmin na mamadake kadatada, nga
kuk-kuwaan tada se lam-lamtan tada. Masépul la ikansing tada nge Dios,
ay tllya magmar-maru tada tutu wala ngin.

Tu nagganggam ne Pablo

2 Ay taanna, tura nu 4wan amminya kadakami! Ay 4wan mi ma a nawa
nga nadake ki oray iinna kadakayu! Ay &wan mi ma pe ya pina-paultu
onu kinul-kultit kadakayu! 3 Ay akkan ku ittu angngagi kidi ta pabastlan
takayu, ata nakagi mi ma kadakayu kitun nin na pa-pagan mikayu. Ay
dwan makippa kiya amminya mi kadakayu, oray ya pannakatay. 4 Abay
panang ya agpiyar ku kadakayu, ay tiya iban-bandbag takayu. Gapu
kadakayu, ay nearingringa nga, ay tiya oray adu daya kapar-parigatan
ku, ay maganggam ma ala panang.

5 Ay oray kitu nedaddatang mi ka Macedonia, ay 4wan mi ya imang.
Oray ka wana ya kapannan mi, ay atdn da nga pagpannakitdn mi. Adu tutu
wala daya riribti mi gapu kadaya akkan mangurug, ay se atén pe ya lidug
kadakami mepanggap kadaya mangurug. ® Ngamay oray nu mapakuna
kiyan, ay pinaanggam nakami ye Dios nga ittu ya mama-paanggam kadaya
magpannakit, 4ta naganggam kami kitu nelalbet ne Tito. 7 Ay akkan nala
nga tu nelalbet na tu namaanggam kadakami, nu di pe itu neddmag na
mepanggap kadakayu kannan Corinto nga ittu pe ya namaanggam kaggina,
se itu nangngikagi na nga matalekag kayu kanu kadakami. Nekagi na pe
kadakami nu wa umman natu nagpannakit nu gapu kadatu kinuw-kuwa
nu wa nagpannakitan ku. Ay se kinagi na pe nu wa umman natu amminya
nu wa mangigdu kiya. Ay ittu daydn daya namaanggam panang kiya.

8 Ay oray nu nagpannakit kayu gapu kitu strat ku kadakayu, ay akkan
na wayya nakappoli kitun na strat ku, oray nu nagpannakit ta pe ka
tangapurl ta ammu nga pagpannakitdn nu tun na sarat ku ka tangapuru
ala. Ngamay paganggamman ku tun, akkan gapu ta pinagpannakit
takayu, nu di gapu ta namud nu ya makappoli kane magpannakit kayu.

Ay tun na nagpannakit nu, ay nepaliibus kampela ne Dios sin, ay tatu
dwan wayya nawa nga nadakeé kadakayu gapu kadakami. 10Ata nu ya
agpannakit ta, ay gapu kiya angngipamud ne Dios kadaya bas-basul ta,
ay ittu yan ya akappoli ta nga gapu naya angngala ne Dios kadatada.
Ay akkan ta pakappoliyan yan na agpannakit ta. Ngamay nu agpannakit
nga umman kiya agpannakit tolay yala, ay pannakatay ka &wan panda ya
pagung-ungdéran tada.

11 Ay sinnan nu kod ya nawa kadakayu gapu kiya inagpannakit nu gapu
kiya inangngipamud ne Dios kadakayu kadaya bas-basul nu. Gapu kitun
na inagpannakit nu, ay dagus kayu wala nga nakappoli kadatu bas-basul
nu, ay se kayu nakipakawan gapu kadatun na bas-basul nu. Ay akkan
nala nga tittu dayan daya nawa, ata lisawan nu pe daya nadake, ay se
nagansing kayu pe kiya tungpal naya panagbas-bésul, ay se ummadanni
panang pe yin ya uray nu kiya. Ay piyan nu tutu wala pe yin nu &wan
kuma ya magbésul lin kadakayu, ay se panisan nu tutu wala pe daya
magbdsul. Ay nepassingan nu tutu wala pe nga &wan nu ramardman kitun
na nawa nga nadake.

12 Ay akkan ku ittu inagsdrat kitun na strat ku ta kagiyan ku wala ya
masapul la kuwaan nu kitu nagbéasul se kitu tolay ya nakabastlan na, nu
di nestrét tun ta senu mepakammu pe ne Dios kadakayu nu wa ummaéan
na tutu wala ya amminya nu kadakami. 13 Ay gapu kitu nakappoli nu
kadatu bas-basul nu, ay naganggam kami.

Ay se kami yala manin pe ya naganggam gapu kitu inagganggam ne
Tito gapu kitu nammaanggam nu pe kaggina. 14 Nepasinddyaw takayu
kaggina, ay akkan na pe ya nabala, 4ta nammuwan na nga kurug ngédmin
datu kinag-kagi kaggina panggap kadakayu. Ay ummaén pe, akkan wayya
busid tu nangngipasinddyaw mi kadakayu kaggina. 15> Ay tdya umiruirut
ya amminya na kadakayu nu madamdam na ya kinatulti nu ngamin, se
itu nangngipassingan nu kiya amminya nu se itu nangrispitir nu tutu
wala kaggina. 16 Ay maganggam ma panang ta mapiyar takayu tutu wala
panang ngin.

Ya pagkalla daya mangurug

Ay piyan mi pe ya ipakammu kadakayu wawwégi, ya nawaan datu
ngamin na mangurug ka Macedonia gapu kiya kinaméru ne Dios

kaggida. 2 Ata oray nu napalotén tu rigit da, nga ittu kuma tu kapar-paroan
da, ay naganggam da ngala. Ay oray nganna ya kinapubri da, ay naparon
da panang nga mangidde ka pagkalld da. 3Uray da kampela ngin nin
tu nangidde. Akkan nala nga sigun kitu mabaal da, ta pasurdy magsurt
pikam may itu mabaal da. Kurug idi ya kagiyan ku. 4 Ay nakim-imalla da
pe kadakami nga idddn mida kuma ka waya da nga mepagkalla kadaya
tolay ne Dios ka Judea. ® Ay nakidde da ka ad-adu may itu innanamén
mi nga midde da, ata nepindu da nga nunna ya uray da ke Apu, ay se
dakami nekur-kurug nga umman kiya piyan ne Dios.

6 Ay tliya inan-anannay mi ye Tito, nga masépul la itluy na ya sumeng
kadakayu kiya aggurnung nu ki pagkalla nu. Ata aggina ma ya nangigayat
kiyan na napiya nga kuk-kuwaan nu. 7 Dakayu, ay madam-ddmag kayu
gapu kiya angngurug nu, se kiya agbabanén nu, ay se kadaya nammuwan
nu se kinagagat nu, ay oray pe kiya amminya nu kadakami. Ay dikod ya
piyan mi, ay medam-ddmag kayu pe kiya amminya nu wa sumeng.

8 Ay oray nu nan ku kidi, ay akkan takayu wayya nga mandéaran. May
ikagi ala ya mepanggap kiya amminya daya duddiama nga sumeng, ta
senu Nu mammuwan nu nNu wa umman naya amminya da, ay mammuwan
nu pe nu wa umman ya amminya nu. 2 Ata ammu nu ma in ya agkalla ne
Jesu-Cristo wa Apu tada. Oray nu nabanang, ay nagbalin nala ka napubri
gapu kadatada, ta senu magbalin tada ka 4arig nabanédng nu mangurug
tada kaggina.

10 Ay nu mepanggap kidi, ay tu pe idi ya mekagi kadakayu. Napiya nu
balinan nu kidi yin tu linammat nu kampela ngin nin na asikkuwaan nga
negayat nu kam ka kadagun. ! Balinan nu kiddi yin yan na asikkuwaan
nu. Nu umman natu gagat nu nga nagpalanu kitun, ay ittu kuma kam ya
gagat nu nga mamalin. Mangidde kayu wala sigun kiya mabaal nu kampela
ngin nin na midde. 12 Ata pagan ne Dios ya midde nu, nu singkaayéat kayu
wa mangidde, ta akkan na wayya nga awagan ya awan kadakayu, nu di
ya mabaal nu kampela ngin nin nga midde.

13 Ay oray nu néan ku kiddi, ay akkan ku piy4dn na malapndyan daya
duddima ngamay dakayu, ay magkirang kayu gapu kiya isisseng nu
kaggida. 14 Ata ya piyan ku wala, ay magsisinneng tada. Kidi, ay adu
kadakayu, ngamay aggida, ay magkirang da, ay dikod sengan nuda. Ata
atén nala atan ya kaawandn nu nu isa ngalgaw, ay aggida pe ya sumeng
kadakayu nu ad-adu kaggida. 15> Ay dikod nu magsisinneng kayu, ay mawa

nga kurug tu nestrat ta babanan ne Dios nga nan na, “Ay daya adu ya
inurningan da, ay akkan da magsuru, ay se daya bitti ya inurningan da,
ay akkan da ma pe ya magktrang,” nan na.

Tu nepappan de Tito ka Corinto

16 Ay magiydman kami ke Dios gapu kiya inangngidde na ke Tito ka
aglam-lammat na kadaya pagkapiyadn nu, nga umman kiya aglam-lammat
ku pe. 17 Ay mawe kiyanin akkan nala gapu ta ipatag nakami nga nangikagi
kaggina, nu di as-asippan kampela ngin nin na sumeng kadakayu. 18 Ay
ipakiwid mi kaggina ya isa nga wagi tada nga am-ammu nu kam ngamin
na mangurug, gapu kiya angngibabandn na kiya Napiya nga Damag
mepanggap ke Jesu-Cristo. 12 Ay akkan nala nga tittu yan, ata aggina pe
ya pinili daya mangurug kanedi nga mamulun kadakami kiya angngitulud
mi kiya pagkalla kadaya maaw-awandn na mangurug. Ay pakedayawan
ne Apu idi nga kuk-kuwaan mi, ay se pakepassinganndn naya amminya
mi nga sumeng.

20 Masapul mi ya mamulun kadakami, ta galti mi ka atan ya makag-kagi
kadakami ka mepanggap kiya angngidde mi kiya adu wa pira. 21 Ata akkan
tittu daya napiya kiya agsisingan ne Dios daya asikkuwaan mi, nu di oray
pe daya napiya kiya agsisingan daya tolay.

22 Ay ittu ya gapu na nga mangipakiwid kami kaggida ka isa nga wagi
tada. Ay nabayag mi yin na sinisimén idi ya tolay, ngamay kurug ga piyan
na tutu wala ya sumeng. Ay u-uwad din ya amminya na nga sumeng
kadakayu, ta piydran nakayu panang kidi yin. 23 Ay nu e Tito, aggina ya
kabul-bulun ku se pdda nga magub-ubra nga magsirbi kadakayu. Ay nu
daya duwa nga wagi tada nga kabbulun na, ay aggida daya nebon daya
mangurug kanedi. Pakedaydwan ne Cristo dayan na tolay.

24 Ay ipassingan nu lugud kaggida ya amminya nu, ta senu ammuwén
daya mangurug kanedi nu wa ummaén naya amminya nu, ay senu ammuwan
da pe nga kurug tu nangngiban-banabag mi kadakayu.

Tu nesisseng datu iCorinto kadatu duddima nga mangurug

Ay akkan masépul lin ya agstrat ku pikam mala kadakayu panggap
kiya isisseng tada kadaya tolay ne Dios. 2Ata ammi ma in nu wa

umman naya amminya nu wa sumeng. Ittu ya gapu na nga neban-banébag
takayu kadaya mangurug kanedi Macedonia. Nan ku kaggida nga, “Daya
wawwagi tada ka Acaya, ay maganggam da nga sumeng oray ka kadagun
kam.” Ay dikod naladdén ya kaduwén kaggida kadakayu. 3 Ay ittu ya
angngibon ku kadedi ya wawwagi, ta senu akkan na magbalin ka busid
tu nangngiban-banabag ku kadakayu, nu di kuma kurug ga napadapadan
ya iseng nu, ta ittu yan ya kinagi kaggida. 4 Ata nu umbet ta, ay atdn da
nga iMacedonia nga kumiwid kiya. Ay nu dangan mikayu wa &wan pikam
ma nesag-sagana, ay di mi ma pe kabaladn ya nangngiban-banébag mi
kadakayu ka panggap kidi. Ay mabala kayu pe. ° Ay ittu ya gapu na nga
pagin-inonaan ku wala daya wawwdagi nga mawe kannén na magpapadan
kitu nekari nu wa pagkalla nu. Ay dikod mepassingan ya amminya nu
wa sumeng oray akkan kayu makagiyanan, ata napadapadén ngdmin nin
kiya ilalbet ku.

6 Ay dam-damdamman nu nga ya tolay ya bitti ya agmaila na, ay bitti
pe ya apitan na. Ay ya tolay nga adu ya agmila na, ay adu pe ya apitan na.
7 Ay mangidde ya isaisa kadakayu sigun kiya piy4an na nga idde kampela
ngin nin, nga akkan mapil-pilit se akkan pe magbur-buranaw. Ata pagan
ne Dios ya tolay ya maganggam mangidde. 8 Ay an-annung ne Dios idde
ngamin daya masapul nu, ay pasurdy ad-adu pikam ya idde na, ta senu
akkan kayu magkiréng, ay se ad-adu pe ya meseng nu kadaya napiya nga
ma-mawa. ? Ata ndn naya nesurat ta babanén ne Dios,

“Naparon na mangidde kadaya napubri.
Ay ya kinamaru na ay magnandyun,” nin na.
10E Dios ya paggayatdn ngadmin daya memitla nga imdla daya
maragmul-mila, ay se aggina pe ya paggayatdn daya akakkanan tada.
Ay aggina pe ya mangidde se mamaadu kadaya masap-sdpul nu, ta
senu ad-adu pe ya midde nu nga pagkalla kadaya makasapul. 11 Adu ya
angngidde ne Dios kadaya masap-sapul nu, ta senu ab-abay pe ya meseng
nu kadaya dudddma nga pidde nu kadakami. Ay dikod magiydman ke
Dios daya middan kitu neseng nu. 12Ata idi ya isisseng nu, ay akkan
nala nga masengan daya duddima nga mangurug kadaya kasapilén da,
nu di adu pe daya magiydman ke Dios. 13 Ay gapu pe kiya isisseng nu
kadaya duddama, ay mepassingan ya kinakurug naya angngurug nu. Ay
dikod ittu ya gapu na nga magiydman da ke Dios, 4ta mepassingan na
umanntgut daya kuk-kuwaan nu kiya Napiya nga Ddmag mepanggap ke

Cristo. Ay daydwan da pe ye Dios gapu kiya kinaparon nu wa magidde
ka pagkalla nu kaggida se kadaya duddima. 14 Ay tiya pa-pagan dakayu,
ay ikar-kararag dakayu pe gapu kiya kinaméru pa-panang ne Dios nga
mas-asingan da kadakayu. 15 Ay magiydman tada ke Dios gapu kiya &wan
kapada nga pagkalla na.

Ya angngipakammu ne Pablo kiya turay na

1 O Iya, ay naaliyaw wa se napakumbaba nga kanu nan da nu atan na

ki giyan nu, ngamay naturad da kanu nu &wan na kadakayu. Kidi,
ay sippapakumbaba nga a makim-imalla kadakayu gapu ta napakumbaba
se namaru nge Cristo. 2Makim-imalla & kadakayu nga akkan da din
pilitan na mangipassingan kadakayu nu wa ummaén naya kinarungat ku
wa maltusaw, nga umman kiya lam-lamtan ku nga kuwaan kadaya tolay
ya mangag-kagi nga naikalawagéan daya panggap mi kadaya kuk-kuwaan
mi. 3 Ata oray kurug ga tolay ya pe yala kidi ya kalawagén, ay akkan na a
makigubét nga umman kiya akigubat daya tolay kidi ya kalawagan. 4 Ata
akkan daya ippapatay daya tolay kidi kalawagén ni daya ippapatay mi.
Daya batug ippapatay mi, ay gayat da kampela ke Dios sin, nga ittu daya
mabalin na panadél kiya naligda nga panglipan daya kumagtra kadatada
kiya angngammu tada ke Dios. ® Annung ta nga dadalan ya kinasirib daya
tolay ya kumagtra ke Dios, se daya ipas-pasindayaw da nga kuk-kuwaan
da ka panglipan da kiya angngammu daya tolay ke Dios. Ay mawa pe
nga akkan da maduraydn ya di mangurug ke Jesu-Cristo. ® Ay gapu ta
mangurug kayu tutu wala ngin ke Jesu-Cristo, ay tdya sissasagana nga
nga mamasilag kadaya akkan mangikur-kurug.

7 Akkan nu ittu pa-pagan daya mas-asingan nu wala. Nu atan tolay
ya magkuna nga bobonan ne Cristo, ay damdamman na pe nga bobonan
nakami ye Cristo pe nga ummaén kaggina. 8 Niddan nakami ye Apu ka
turdy mi, ta senu masengidn mikayu kiya angngurug nu, nga akkan
wayya nga ya manadél kadakayu ya kuwaan mi. Ay oray nu tare ku wa
nepasinddyaw panang ya turdy ku wa nidde ne Apu, ay &wan ku wayya
nga kipattdn. ?Ay ittu ya gapu naya angngagi kidi, ta senu akkan nu
nan na pappanansingan takayu wala kadaya sur-strat ku. 10 Ata atdn da
nga magkuna nga, “Naturdy yala a nge Pablo se narungat kiya sarat na,
ngamay nu kaam-amomaén ta, ay &wan na nga rung-rungat se tur-turay

naya aggun-tni na,” nan da. !! Ngamay ammuwén kuma dayén na tolay,
nga nu nagan naya kagiyan mi kiya strat mi, ay kuwaan mi pe ki ardng
da.

12 Ay akkan mi wayya nga ipadda ya baggibaggi mi kadaya duddiima
nga mangipas-pasindayaw kiya baggibaggi da kampela ngin nin. Ngamay
umman da ka &wan pannakaawat, ata ipadig da ya ma-mawa da kampela
ngin kadaya ma-mawa daya kasittolay da. Ay se mangwa da kampela ngin
nin pe ka pagipaddan da kadaya ma-mawa da. 13Ngamay nu dakami, ay
akkan magsur-surt ya agpasinddyaw mi, ta ipanung mi kampela ngin nin
kiya karbangén naya ubra nga nepiyéar ne Dios kadakami. Ay merdman pe
yin ya angngisur-stiru mi kadakayu. 14 Nung kuma nu akkan kayu meraman
kiya ubra mi, ay bildng nga pat-paturudn mi ya pagrabngan mi, ngamay
dakami ma ya nun-unna nga inumbet kiya giydn nu nga mangittigud kiya
Napiya nga Damag mepanggap ke Cristo. 1> Nan ku wa akkan magsur-surit
ya agpasinddyaw ku ta akkan ku ma wayya ipas-pasindayaw ya ubra daya
dudddma.

Ngamay innanamén mi yala ya ika-abay naya angngurug nu ta senu
umad-adu panang daya mawa mi nga ubra kiyan, nga mepa-panung kiya
pepawa ne Dios kadakami. 1Ay dikod mabalin mi nga ibabanan pe
ya Napiya nga Damag panggap ke Cristo kadaya duddima nga ili nga
dwan pikam nagbabandn. Ay dikod akkan makuna daya dudddma, nga
ya ubra daya duddima nga mangibabanéan ya ipas-pasinddyaw mi. 17 Ata
nan naya nesurat ta babanan ne Dios nga, “Nu atdn ya maminya nga
magpasinddyaw, ay ipasinddyaw da ngala nge Apu,” nin na. 18 Ata akkan
wayya pagan ne Dios daya tolay ya magpas-pasinddyaw, nu di daya tolay
ya paganggamman na kampela ngin nin daya pagan na.

Ya kealilaw tada kadaya busid da sur-stiru

1 Ay antsdn da din nala wawwdégi, nu umman na ka ug-og.

Anisan da mén kurug. 2 Mangabugu ya uray ku nga umman kiya
angngabugu ne Dios gapu kadakayu, wawwagi. Ata meérig kayu kiya isa
nga babbaldsang nga d&wan kal-allay nga nekar-kari ku win na ipaatdwa
kiya isa nga laldki nga ittu ya arig ne Cristo. 3 Ngamay malidug ga ta get
tala nu merub-robu kayu nga umman ke Eva kitun na nerobu ne Sairu
kitun gapu kiya sirib na. Ay dikod nu mapakuna kayu, ay dumaké ya

lammat nu se madadél ya kurug ga amminya nu ke Cristo. 4 Nan ku kidi
ata tagakur-kurug kayu wala kadaya bar-baru wa magina nu. Nu atan
umbet ta mangibabanan kadakayu kiya Jesus nga sabdli kitu Jesus nga
nagi-gina nu kadakami, ay kurugan nu. Pada na pe kiya sabéli ya ispiritu,
awdatan nu pe oray nu sabdali kitu indwat nu win. Ay tagakur-kurug kayu
pe yala kiya itu-tugud daya duddima nga napiya nga ddmag nga nén da,
oray mepasabanta kitu netu-tugud mi kadakayu kitun.

SNgamay kiya kampela ngin nin, ndn ku nga akkan wayya nga
nanga-ngatu may iya dayan na tolay ya magkuna nga kangatuwén da
nga apostol. © Ay mabalin na akkan na nalaing nga magbabanan, ngamay
akkan ta la ammu nu mepanggap kiya ammu kiya Napiya nga Damag.
Ay nepakammi ma tutu wala kadakayu nu wa ummén naya ammu
mepanggap kiya Napiya nga Damag.

7 Ay ibilang nu kid gane, nga nadake tu kinuwa ku wa di nakitangdén
kadakayu kitu inagtu-tugud ku kadakayu kiya Napiya nga Damag ga pekagi
ne Dios. Ata kitun, ay nagpakumbaba nga ala ngin kitun ta senu mepangatu
kayu. Ay daya wawwagi tada nga mangurug kadaya duddima nga ili ya
nagpaw-paw-it kadatu masap-sapul ku, ta senu makapagsirbi ya kadakayu.
Ay dikod, bildng nga kinultit kuda ta akkan aggida ya sir-sirbiyan ku,
ta dakayu. ° Ay oray nagkirang nga kadatu masap-sapul ku kitu kowad
ku kannén, ay &wan ku wayya rinikurikud da nakisengén kadakayu. Ata
datu wawwégi nga gayat ka Macedonia tu nangilbet kadatu masapul ku.
Ay dikod akkan takayu rinikurikud oray ndgan na. Ay akkan ku tutu
wala kuwaan yan, ta ittu ma yén ya ginayatan kun. 10 Ay ipasinddyaw ku
peyang yan kiya ngdmin Acaya. Ay akkan na makusap magpasindayaw.
Ay kiya angngagi kidi, ay akkan ku wayya di ammu ya kurug mepanggap
ke Cristo. Nu wa umman naya kinakurug ne Cristo, ay ummaéan na pe,
dwan makaanawa kiya kidi nga agpasinddyaw ku oray nu iinna ki ngdmin
na Acaya. 11 Ngamay akkan ku wayya ittu di akiseng kadakayu ta &wan
ku amminya kadakayu. Ammu ne Dios ya amminya kadakayu.

12Ngamay kuwaan ku kammala ya angwa ku kampela ngin nin, ta
senu awan waya daya duddiima nga magtu-tugud nga mangipada kiya
baggibaggi da kadakami. Ta get ndn da nga mepada ya aggubra da
kadakami. 13 Ta day4n na tolay nga magpas-pasindayaw, ay busid da nga
apostol ne Cristo da. Mangial-alilaw dayan, ay se magpiduman da nga
apostol ne Cristo da kanu ma. 1#Ngamay akkan tada pagballa dayén,

ata oray e Sairu mismu, ay annung na ya magpamarang nga anghel nga
dumilang pe. 15 Ay tiya akkan ta pagballa nu magpiduman pe daya pastirut
na nga maragtugud da kanu ma pe kiya mepanggap kiya angngibilang ne
Dios kadatada ka namaru wa tolay. Ngamay ya pagrabngan daya nadake
a kuk-kuwaan da ma kampela ngin nin ya magun-ud dayén na tolay.

Datu rig-rigat ne Pablo

16 Ay kagiyan ku manin nga dwan din ya mangipapéati nga ang-ang
nga. Ngamay nu ittu yan ya pakasinndn nu kiya, ay ditdn nala ngin,
ta senu annung ku ya magpasinddyaw nga umman kiya kurug ang-ang.
17 Ay idi ya agpas-pasinddyaw ku kidi, ay kurug ga akkan uray ne Apu,
nu di ku uray kampela ngin nin na umman ka ang-ang. 18 Ay gapu lugud
ta adu daya mangipas-pasinddyaw kiya mawa da kampela ngin nin, ay
tdya magpasinddyaw wa pe yin. 12 Antisdn nu wala a daya ang-ang, ta
nasirib kayu ma tutu wala ngin! 20 Ngamay taanna, tura kayu wala mayat
ta paasassu kadayén na tolay. Oray asittakkilan da daya kuw-kuwa nu se
oray ug-ogan dakayu onu magpang-pangatu da, ay se oray nu tappitan
dakayu, ay tura nuda an-antisdn nala! 2! Nakapsut kami a nga kurug, ta
akkan mi mawa dayan. Ay ttya oray nu nakap-appat, ay bibbidan ku wa
nakapsut ta nu mepanggap kadayan.

Ngamay nu ndgan naya ipasinddyaw da, ay annung ku pe ya ipasinddyaw
dayéan. Makagi manin idi nga umman na ka isa nga ang-ang. 22 Ay nu nan
dayan na tolay nga Hebreo da, ay Hebreo wa pe. Ay nu nan da nga ilsrael
da, ay umman na ma pe. Ay nu nan da nga gakagaka natu Abraham da,
ay umman na ma pe.

23Ttul-tdluy ku ya magbabanidn na umman ka isa nga allut. Nu
magpasinddyaw dayan ta ndn da nga bobonan ne Cristo da, ay napa-patag
ga may aggida. Ad-adu panang ya inub-ubra mepanggap ke Cristo may
aggida. Ay namin-aduadu wa a nebélud gapu ki angngikurug ku ke Cristo
ngam aggida. Ay namin-adu wa tutu wala pe ya nasap-saplit, pasurdy
magimmamatay ya. 24 Ay namillimma da a pinanipénis datu pada a Judyu
nga mamin-tallu pilu se siydm da a sinap-saplit kiya tangapammanisan.
25 Ay namilu da pe nga binan-bannél datu iRoma. Ay namissan da pe ya
tinti-tutodn datu pada a Judyu. Ay namilu wa a nadadalén ka nagtayan
na bapor. Ay namissan kadayan na nekadadalan ku, ay natangalgaw wa

se natangagabi ya a nepalupalun nala ki bebay. 26 Ay oray pe kiya peyang
nga agdadada ku wa magbabanan kiya mepanggap ke Cristo, ay adu datu
nakapap-panansing nga na-nalamén ku, tawan kam kiya agbat-batta ku
kadaya wangawangag se bebay, ay oray pe kiya agdal-dalen ku pe kadaya
ir-ir-er, ay oray pe kadaya il-ili. Ay adu pe daya nakapap-panansing nga
na-nalaméan ku kadaya tirung, ay oray pe kadaya pada a Judyu se daya
akkan na Judyu, ay se kadaya tolay ya magpiduman na makiwagi kiya
angngurug.

27 Ay akkan nala nga tittu dayan ta nakirad da pe ya magpaggus
magubra se adu daya kapar-parigdtan ku se nasansan pe ya d&wan ku
tudigan. Nakirad da pe ya mabisindn se &wan inuman. Oray ma pe nu atan
kanan ku, ay &wan ku wa oras nga mangan. Nakirad da pe ya maparran
se &wan ku wa pagliliyan. 28 Ay akkan nala tittu dayan, ta adu pe daya
dam-damdamman ku, ata inalgaw wa a maglam-lammat nu mapa-paanna
ngin daya ngdmin mangurug. 22 Ata nu atidn daya nakapsut ta angngurug,
ay pagbiyangan ku pe dayan. Ay nu atédn kaggida pe ya makabasul, ay
magpannakit ta panang pe.

30 Ay nu maséapul la magpasinddyaw wa, ay ipasinddyaw ku wala daya
mangipassingan kiya kinakapsut ku. 3! Ay ammu ne Dios nga Dios se
Ama ne Jesu-Cristo wa d&wan panda naya kinaddyaw na, nga akkan na a
magbus-busid kidi. 32 Ka Damasco, ay pinaguwardiyadn natu gubernador
ne Ari Aretas tu ngamin ili Damasco ta senu matiliw na kuma. 33 Ngamay
neabédyun da datu kabbulun ku ka kuribut se da nga ipudsar kitu lamdawan
natu darupirip pa abut natu ili. Ay dikod nakatalaw wa.

Daya nepak-pakammu ne Apu ke Pablo

1 2 Ay masapul la itul-tdluy ku ya magpasinddyaw oray nu d&wan ku

kammala nga méladla in. Ngamay kidi yin, daya nepas-passingan
se nepak-pakammu ne Apu kiya daya kagiyan ku. 2Atdn am-ammu nga
tolay ya mangurug ke Cristo, nga kitu sangaptlu se appat dagun ka
panda, ay nawe ka pagag-agyanan ne Dios ka langit. Akkan ku ammu nu
sibbabaggi nga nawe onu akkan. Sissa nge Dios nga makammu. 3 Ammil
nga kurug ga néla idi ya tolay ka giyan ne Dios. Ngamay akkan ku ammu
nu sibbabaggi nga nala onu akkan. Sissa nge Dios nga makammu. 4 Ay

11:29 Onu “Nu atan daya nakapsut, ay nakapsut ta pe.”

atdn nagi-gina na nga akkan mabalin metni tolay yala, ay se akkan
mabalin kagiyan kadaya dudddma tolay. ® Ay iyan na tolay, ay iya kam.
Ay ipasinddyaw ku tu nawa ngamay akkan ku ipasindayaw ya baggi. Ay
ipasindadyaw ku pe daya na-nawa kiya nga mangipassingan kiya kinakapsut
ku. Ay oray mén nu magpasinddyaw wa panggap kidi, ay akkan nu
wayya makagi nga ang-ang nga, ta kurug ma ngdmin daya kag-kagiyan
ku. Ngamay akkan nala ngin, ta get ndn daya duddiama nga nanga-ngatu
wa may kiya agsisingan da kiya onu kiya aggigina da kiya.

7 Ay gapu kadatu nakas-kasddaw wa nepas-passingan kiya, ay magpatag
ga. May senu akkan ku mapalotanan ya magpasinddyaw, ay nepaltibus ne
Dios nga iddan na e Sairu ka tak-takitan ku nga ittu ya mamarigat kiya. & Ay
namill in na nekar-kardrag ke Apu nga mippa kuma idi, ngamay nén na
kiya nga, “Annung na ya isisseng ku kikaw. Ata mepassingan tutu wala ya
kababalin ku nu mammuwaén naya isa tolay nga &wan na nga maba-baal,”
nan na. Ay dikod maganggam ma tutu wala nga mangipasinddyaw kiya
kinakapsut ku, ta senu atan kiya ya kababalin ne Cristo. 19Ay dikod,
gapu ke Cristo, ay paganggamman ku wala daya pagkapsttan ku, daya
keap-appattan ku, onu daya kaparigatan ku, se daya kapal-palakkéan ku,
ay se daya pagpan-pannakitian ku. Ata nu nakapsut ta, ay ittu yanin ya
kabilag ku.

Ya amminya ne Pablo kadatu iCorinto

11 Mapa-paang-ang nga ala nga magikagi kadaya mepanggap kiya
kampela ngin nin. May dakayu ma ya gapu nedi, tiya napilit ta. Ata
dakayu kuma ngin ya mangikagi kadedi ya mepanggap kiya ngamay akkan
nu ma kinuwa. Ata oray nu &wan ku sur-surbi, ay akkan na wayya nababa
may dayan na manguna nga kangatuwan na apostol da. 12 Ay kitu kowad
ku kannén, ay nas-asingan nu ma datu nakas-kasddaw wa kinuw-kuwa ne
Apu ka angngipassingan na nga kurug apostol na. Ay adu datu inan-aniisan
ku wala nga na-nalaman ku kitun. 13 Ay akkan kayu wayya meddima ta
dwan ku ma di kinuwa pe kannan nga kinuw-kuwa kadaya duddima nga
mangurug kadaya duddima giy-giyan. Tittu ya akkan nagadang kadakayu
kadatu masapul ku tu akkan ku kinuwa. Pakawanan da ala nu nasébag
ga ki umman kiyan.

14 Ay tagay ya in na maggagdyam manin kadakayu. Ay tu idi ya mekalu.
Ngamay ked aggagayam ku kidi, ay akkan takayu rikurikud ta akkan daya
pira nu ya masapul ku, nu di ya isisseng ku kadakayu ya igdkat ku. Ata
daya manndkam daya annana ya mangidde ka masapul daya annana, nga
akkan wayya daya annana ya mangidde kadaya masapul daya mannédkam
da. 15 Ay paganggammaén ku wala nga idde ya ngdmingamin oray ya biyag
ku gapu kadakayu. Umman kiyan ya kaabay naya amminya kadakayu.
Ay nanganna agpa pe ya kabitti naya amminya nu kiya!

16 Mabalin na nan nu wa kurug ga 4wan ku wa inad-adang kadakayu.
Ngamay atén da kid manguna nga nalaing nga a mangultit se mangasaba
kadakayu. 17 Taanna, atdn da kadi nangultit kadakayu kadatu nebon mi?
18 Neparob ku we Tito nga mawe kannén se ya isa nga wagi tada. Kinultit
nakayu we Tito kitun ta? Sabdli ya kinuwa na kadatu nas-asingan nu wa
kinuwa ku ta? Uwad da nasingan nu wa akkan nagannidgut ya uray mi ta?

19 Ay akkan nu nan na kag-kagiyan ku dedi kadakayu ta ilis-lisi ya
baggibaggi kadaya kag-kagiyan da mepanggap kiya. Ata ammu ne Dios
ya angngag-kagi mi kadakayu kadedi ya kag-kagiyan mi, ay se atdn ma
e Cristo kadakami pe. Ngdmin daya kuk-kuwaan mi, ay pamaligda mi
kiya angngurug nu. 20Ata malidug ga ta get nu umbet ta, ay akkan
ya namnaméan ku wa kuk-kuwaan nu daya ma-mawa. Ay akkan nu
pe masingan kiya ya namnamdan nu wa masingan kiya. Ta get nu
magpipinnar-ang kayu se magasiasil kayu, ay se maglin-linntisaw kayu.
Ay akkan nala tittu dayan ta get nu d&wan nu pe ya panagsissa ka
uray se magpipinnadake kayu, ay se maglilinniba kayu pe. Ay get nu
adu pe kadakayu daya magpas-pasinddyaw, ay tdya akkan kayu wa
magkikinnawéatan. 2! Ay malidug ga pe ta get nu kidi ya aggagidyam
ku manin kadakayu, ay mabala nga ke Dios gapu kadakayu. Ay get nu
akkan pikam nakappoli datu nakabasul kitun. Get nu ittu na kam ma
nadaké ya kabiy-biydg da nga marannalddag se mangug-og da kadaya
babbay. Magpannakit ta panang nu akkan da pikam naglikudén dayan na
kuk-kuwaan da.

Ya muddi nga tuldu ne Pablo

1 Ay idi nga aggagdyam ku kadakayu, ay tu idi yin ya mekalu. Ay
nu atdn daya magpipilit kiya kiya ilalbet ku, ay maséapul la atan

duwa onu tallu wa makasistigu ka mepanggap kiya ipabésul da. 2 Ay datu
nakabasul kitun se datu duddiima nga nakawa ka nadakeé, ay paddnan
ku wa kagiyadnan da kidi nga umman kitu nangngag-kagi kaggida kitu
nuddi ya naggagdyam ku kanndn. Makappoli da kuma ngin, ata akkan na
min-induwén na mamasilag kaggida kidi ya ilalbet ku manin nu akkan da
nga makappoli. 3 Ittu y4n ya kuwaan ku ta sapilan nu ma ya pakammuwan
nu wa e Cristo kurug ya magun-ani kiya. Ata akkan wayya nakapsut te
Cristo nu ittu ya mamanis kadakayu, nu di ya kinaturdy na ya masingan
nu. 4Kitu nangngilansa da ke Cristo kitu krus, ay umman ka 4wan na nga
maba-baal ngamay kidi yin, ay sibbiyag gapu kiya ammanakabalin ne Dios.
Ay umman kami pe ka nakapsut gapu kiya angngurug mi kaggina. Ngamay
nu kiya agtul-tuldu mi kadakayu, ay naturdy kami, a&ta mepagbiyag kami
kaggina nga sittuturdy gapu kiya kinaturdy ne Dios.

5> Ay kappiy4nan nu pe nga sin-sinnan ya baggibaggi nu kampela ngin
nin. Sinnan nu, nu kurug ya angngurug nu onu akkan. Akkan nu am-ammu
ta, nga atan ne Jesus kadakayu! Ngamay d&wan a kadakayu nu mammuwan
nu kampela ngin nin na akkan kayu kurug mangurug. ® Ay namnaméan
ku nga mammuwéan nu pe nga kurug ga apostol nakami ye Cristo nu
mammuwan nu wa kurug mangurug kayu.

7 Tkar-kardrag mi ke Dios nga akkan kayu din na mangwa ka nadake,
akkan gapu ta piydn mi nga ipassingan na kurug apostol kami gapu
kadaya napiya nga isur-stiru mi, nu di gapu ta piyan mi nga daya rumbang
ngala daya kuwaan nu, oray nu ndn daya duddima nga akkan kami
kurug apostol. 8 Ata akkan ku mawa nga kagurdan ya kurug, nu di ya
umanntgut tala kiya kurug ya kuwaan ku. ? Ay paganggammaén ku wala
oray nu mepassingan na umman na ka nakapsut, basta masingan ku wala
nga naligda ya angngurug nu. Ay ikar-kararag mi pe ya ililligda pikam
naya angngurug nu.

10Tkagi dedi yin kadakayu kidi ya strat ku ta senu nu umbet ta
a maggagdyam kadakayu, ay akkan ku masdpul ya magrungat kiya
angngipassingan ku kiya turdy ku wa nidde ne Apu kiya. Ata nidde na
ngidi ya turdy ku, ta senu masengan takayu kiya pagkapiyadn nu nga
akkan kiya pakadadalan nu.

11'ya muddi nga kagiyan ku wawwégi ka pamalindn ku kidi ya stirat
ku, ay mangul-ulis kayu se ikurug da din kadaya kinag-kagi. Ay se sissa
kuma ya uray nu se magkikinnawétan kayu din ngdmin. Ay dikod e Dios

nga ittu ya paggayatdn naya amminya se ya napiya nga panaggur-uray,
ay aggina ya mangabul-bulun kadakayu. !2Maggiinnanggam kayu wa
mangurug.

13 Ay makikumusta ngdmin daya tolay ne Dios kanedi kadakayu.

14 Ay e Apu Jesu-Cristo win ya magtag-tagasingan kadakayu, ay se
ya amminya ne Dios kuma ya atdn kadakayu, ay se napiya kuma ya
akibul-bulun nu ngdmin kiya Ispiritu na.

